
Монгол Улсын Үндсэн хуулийн[footnoteRef:1] Арван есдүгээр зүйлийн 1 дэх хэсэгт “Төрөөс хүний эрх, эрх чөлөөг хангахуйц эдийн засаг, нийгэм, хууль зүйн болон бусад баталгааг бүрдүүлэх, хүний эрх, эрх чөлөөг зөрчихтэй тэмцэх, хөндөгдсөн эрхийг сэргээн эдлүүлэх үүргийг иргэнийхээ өмнө хариуцна.” гэж, мөн Монгол Улсын шүүхийн тухай хуулийн 4 дүгээр зүйлд шүүхийн эрхэм зорилгыг хүний эрх, эрх чөлөөг хамгаалах, зөрчигдсөн эрхийг сэргээн эдлүүлэх,  шударга шүүхээр шүүлгэх иргэний эрхийг хангах гэж тус тус заасан бөгөөд Улсын Их Хурлаас 2017 оны 6 дугаар сарын 09-ны өдөр Шүүхийн шийдвэр гүйцэтгэх тухай хуулийг батлан, мөн оны 07 дугаар сарын 01-ны өдрөөс хүчин төгөлдөр үйлчилж эхэлснээс хойшхи 8 жилийн хугацаанд 15 удаа нэмэлт өөрчлөлт оруулсан байна.  [1:  Монгол Улсын Үндсэн хууль “Төрийн мэдээлэл” эмхэтгэлийн 1992 оны 1 дугаарт нийтлэгдсэн. ] 

2017 онд баталсан Шүүхийн шийдвэр гүйцэтгэх тухай хууль (цаашид ШШГтХ гэх)-иар эрүү, иргэн, захиргаа, зөрчлийн шийдвэр гүйцэтгэх ажиллагаа болон Шүүхийн шийдвэр гүйцэтгэх байгууллага (цаашид ШШГБ гэх)-ын тогтолцоо, алба хаагчийн эрх зүйн байдал зэрэг олон талт харилцааг зохицуулсан хэдий ч хэрэгжиж эхэлснээс нийгэм, ард иргэдийн дунд шүүхийн шийдвэрийн биелэлт хангалтгүй байдаг гэсэн нийтлэг ойлголттой, алба хаагчдаас шүүхийн шийдвэр гүйцэтгэх ажиллагааны эрх зүйн зохицуулалт нь өнөөгийн нийгмийн эрэлт, хэрэгцээг хангахгүй байгаа тул одоогийн хүчин төгөлдөр мөрдөж буй хуулийн зохицуулалтыг илүү боловсронгуй болгох, шинэчлэл хийх практик шаардлагад үндэслэн УИХ-ын 2024 оны 21 дүгээр тогтоолоор баталсан Засгийн газрын 2024-2028 оны үйл ажиллагааны хөтөлбөрийн 3.2.2.7-д “иргэний хэрэг хянан шийдвэрлэх, иргэний шүүхийн шийдвэр гүйцэтгэл, компани, шударга өрсөлдөөн, монопол, хэрэглэгчийн эрхийг хамгаалах эрх зүйн орчныг боловсронгуй болгоно”, 4.1.1.8-д “хүний халдашгүй чөлөөтэй байх эрхийг баталгаажуулж, шүүхийн шийдвэргүйгээр баривчлах, цагдан хорих, иргэний эрхийг хязгаарлах ажиллагааг зогсоон, хүний эрхийг хамгаалах, процессын шударга ёсыг хангах, мэргэжлийн байлгах чиглэлд Эрүүгийн хэрэг хянан шийдвэрлэх ажиллагааны тухай, Хууль сахиулах ажиллагааны тухай, Таслан сэргийлэх ажиллагааны тухай, Шүүхийн шинжилгээний тухай, Шүүхийн шийдвэр гүйцэтгэх ажиллагааны тухай хуулиудыг бүрэн процессжуулан хуульчилна”, 4.1.5.4-д “шүүхийн шийдвэр биелүүлэх ажиллагааг олон улсын сайн жишигт хүргэнэ” гэж шүүхийн шийдвэр гүйцэтгэх ажиллагаа (цаашид ШШГА гэх)-ны эрх зүйн орчныг боловсронгуй болгох бодлогыг тодорхойлсны дагуу Эрүүгийн болон зөрчлийн хэргийн шүүхийн шийдвэр гүйцэтгэх тухай хуулийн төслийг боловсруулжээ.  
Иймээс дээрх хуулийн төслүүдийг хэрэгжүүлэхэд үүсэх зардлын тооцоог нарийвчлан гаргах боломжгүй, ШШГА нь зөвхөн төрд ачаалал үүсгэдэг зэргийг харгалзан хуулийн төсөлд шинээр тусгасан зохицуулалтуудаас сонгосон заалтын зардлыг 1/Төрийн гүйцэтгэх үүргийг оновчтой тодорхойлох; 2/ Үүрэг гүйцэтгэхэд зарцуулах хугацааг тогтооход бодитой хандах; 3/ Бодит тоо баримт, мэдээлэлд тулгуурлах; 4/Аргачлалд заасан тооцоо хийх үе шатыг баримтлах зарчмуудыг баримтлан тоймлон тооцож, нэгдсэн дүгнэлт, зөвлөмж гаргасан болно.

Хууль тогтоомжийн тухай хуулийн 18 дугаар зүйлийн 18.1 дэх хэсэгт “Хууль тогтоомжийн төслийг баталснаар тухайн хууль тогтоомжийн үйлчлэх хүрээнд хамрагдах хүн, хуулийн этгээд, төрийн байгууллагын үйл ажиллагаанд үүсэх зардлын тооцоог тухай бүр гаргаж, зардал, үр өгөөжийн харьцааг энэ хуулийн 12.1.4-т заасан аргачлалын дагуу тодорхойлно.”гэж заасны дагуу хуулийн төсөлд тусгасан арга хэмжээг хэрэгжүүлэхэд төрийн байгууллагад буюу үүсэх зардал буюу улсын төсөвт үүсэх ачааллыг Эрүүгийн болон зөрчлийн хэргийн шүүхийн шийдвэр гүйцэтгэх тухай хуулийн төсөлд шинээр тусгагдсан зарим зүйл заалтын хүрээнд Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”-ын дагуу урьдчилан тооцож гарах зардлыг баримжаалсан болно. Хуулийн төслүүд нь хуулийн этгээд, иргэнд зардал үүсгэх шинэ зохицуулалт агуулаагүй тул зардал тооцохгүй юм.
Хуулийн төсөлд тусгасан үйл ажиллагааг хэрэгжүүлэх байгууллагад үүсэх ачаалал, зардлын хэмжээг урьдчилан тооцох нь тухайн зохицуулалтыг хэрэгжүүлэх төсөв, санхүүжилтийн хэмжээ, хүний нөөцийн хэрэгцээ, шаардлагыг тогтоох, мөн хуулийн зохицуулалтын хэрэгжих боломжийг тодорхойлоход нөлөөлөх хүчин зүйлийн нэг юм. 

Энэ хэсэгт Эрүүгийн болон зөрчлийн хэргийн шүүхийн шийдвэр гүйцэтгэх тухай хуулийн төслийн төрийн байгууллагуудад үүрэг оногдуулсан зохицуулалтууд нь тухайн байгууллагуудад буюу төрд хэдий хэр ачаалал үүсгэх магадлалтайг баримжаалан тооцоолно.
Хуулийн төслүүдэд тусгасан зардал дагуулах зохицуулалтуудаас төрийн байгууллагуудад буюу улсын төсөвт үүсэх зардлыг урьдчилсан байдлаар тооцоолох ажлыг Засгийн газрын 2016 оны 59 дүгээр тогтоолын 4 дүгээр хавсралтаар баталсан аргачлалын дагуу дараах үе шаттайгаар гүйцэтгэлээ. Үүнд: 
1. Төрийн байгууллагад хүлээлгэсэн үүрэг буюу ажил үйлчилгээг тодорхойлох;
2. Ажил, үйлчилгээг гүйцэтгэх хүний нөөцийг тодорхойлох;
3. Гарах зардлыг урьдчилан тооцоолох;
4. Зардлыг нэгтгэн тооцох;
5. Хувилбарыг нягталж, үр дүнг танилцуулах.

[bookmark: _Toc37328620][bookmark: _Toc37328931][bookmark: _Toc83560833]Эрүүгийн болон зөрчлийн хэргийн шүүхийн шийдвэр гүйцэтгэх тухай хуулийн төсөлд хуулийн хүчин төгөлдөр шүүхийн шийдвэрийг гүйцэтгэх ажиллагааг ШШГБ хэрэгжүүлэх ба хуулийн төслийн 83 дугаар зүйлийн 83.4 дэх хэсэгт ШШГБ хуульд заасан чиг үүргийг хэрэгжүүлэх явцад улс орны бүсчилсэн хөгжил, бүтээн байгуулалтад хоригдлыг ажиллуулах, хөдөлмөр эрхлэлтийг нэмэгдүүлэх зорилгоор хорих ангийг нүүдлийн хэлбэрээр зохион байгуулах тухай, мөн 129 дүгээр зүйлийн 129.5 дахь хэсэгт  өмнө хэрэгжиж байгаагүй зарчмын шинжтэй, шинээр зардал үүсгэх зохицуулалтыг тусгасан байна. Иймээс эдгээр зохицуулалтаас үүдэх зардлын тооцоог буюу үйл ажиллагаа тус бүрт зарцуулах хугацааг тооцохдоо төрийн байгууллагад хийгддэг адил төстэй үйлчилгээг гүйцэтгэх хугацааг үндэслэн тооцлоо. 
хүснэгт 1 Шүүхийн шийдвэр гүйцэтгэх байгууллагад шинээр хүлээлгэсэн үүрэг
	№
	Хуулийн төсөл дэх шинээр үүрэг хүлээлгэсэн зохицуулалт

	1. 
	83.4.Улс орны бүтээн байгуулалт, бүсчилсэн хөгжилд хоригдлыг ажиллуулах зорилгоор хорих ангийг нүүдлийн хэлбэрээр зохион байгуулж болно. 

	2. 
	101.5.Хоригдлын хөдөлмөрийн норм, хөлсний үнэлгээг тогтоох журмыг Шүүхийн шийдвэр гүйцэтгэх төв байгууллагын дарга батлах бөгөөд хоригдлын хөдөлмөрийн үнэлгээ нь хөдөлмөрийн хөлсний доод хэмжээнээс багагүй байна.

	3. 
	129.5.Энэ зүйлийн 129.1.4-т заасан хамгаалалтын бүсэд дуу-дүрсний бичлэгийн техник хэрэгсэл ашиглан хяналт тавих бөгөөд хорих байгууллага, байр, өрөөнд нэвтрэх хэсэгт хамгаалалтын хаалттай байна. Дуу-дүрсний бичлэгийн техник хэрэгсэл нь хиймэл оюун ухаанд суурилсан хяналтын систем байж болно.



Хуулийн төслөөс зардал тооцохоор сонгосон дээрх 3 заалтын зардлыг 1.Хүний нөөцийн зардал буюу тухайн чиг үүргийг хэрэгжүүлэх төрийн алба хаагчтай холбоотой шууд болон шууд бусаар үүсэх зардал, 2. Материаллаг зардал буюу төрийн алба хаагчийн ажлын байртай холбогдон гарах зардал, 3.Бусад зардал буюу тухайн чиг үүргийг гүйцэтгэхэд тогтмол хугацаанд дагалдан гарах зардлыг тооцож гаргахын зэрэгцээ шинээр бий болгох үйлчилгээтэй холбоотой анхны хөрөнгө оруулалтын зардал гэх 4 хэсэг болгон тоймлон тооцоолно. 
[bookmark: _Toc199188034]Нэг албан хаагчид ногдох хүний нөөцийн зардлын дундаж хэмжээг тогтоох нь
Тодорхой үүргийг гүйцэтгэх нэг албан хаагчид гарах зардалд түүний үндсэн цалингаас гадна 1/ бүх төрлийн даатгал, 2/ хоол, унааны нэмэгдэл, 3/ ажилласан жилийн нэмэгдэл, 4/ зэрэг дэвийн нэмэгдэл, 5/ буцалтгүй тусламж, 6/ шагнал, урамшуулал зэрэг нэмэлт зардлыг нэмж тооцох шаардлагатай байдаг. Эдгээрийн хэмжээг тодорхой тогтоох боломжгүй тохиолдолд аргачлалд заасны дагуу нэг албан хаагчийн цалингийн дундаж хэмжээний 15%-иар нийтлэг зардлыг, 10%-иар дагалдах зардлыг, 30%-иар нэмэгдэл, урамшууллын зардлыг тооцох боломжтой байдаг. Гэхдээ энэ тохиолдолд дээрхтэй нэгэн адил ТАЗ-ийн батлагдсан төсөвт тусгасан зардлын хэмжээг жишиг болгож авсан бөгөөд нэг албан хаагчид ногдох хүнийн нөөцийн зардлын дундаж хэмжээг тооцооллын эхний хэсэгт ШШГБ-ын нэг алба хаагчид ногдох үндсэн цалин, нэмэгдэл, урамшууллын хэмжээг 2,318,892.7  төгрөг байхаар тооцсон тул энэ дүнг энэ бүлэгт шинээр бий болох шаардлагатай хүний нөөцийг хэрэгцээтэй холбоотой гарах цалингийн зардалд дахин ашиглав. 
хүснэгт 2 Нэг албан хаагчид ногдох хүний нөөцийн зардал
	Албан тушаалын зэрэглэл
	Зардлын нэр
	Хэмжээ /төгрөг/

	ТТ албан хаагч
	Үндсэн цалингийн дундаж хэмжээ
	2,318,892

	
	Нийтлэг зардал
	347,834

	
	Дагалдах зардал[footnoteRef:2] [2:  Дагалдах зардлын хэмжээг 10%-иар тооцно. ] 

	231,889

	
	Нэмэгдэл, хоол, унаа, даатгалын зардал[footnoteRef:3] [3:  Төрийн байгууллагаас албан хаагчийн үндсэн цалингаас гадна нэмж төлөх зардал ] 

	695,667

	
	Нийт 
	3,594,282



[bookmark: _Toc199188035]Нэг албан хаагчид ногдох материаллаг зардлын дундаж хэмжээг тогтоох нь
Хүний нөөцийн зардлын нэг хэсэг нь тухайн ажил үүргийг гүйцэтгэж буй албан хаагчийн ажиллах орчин, хангамжтай холбоотой үүсэх материаллаг зардал юм. Тухайлбал албан хаагчийн ажлын байр, өрөө тасалгаа, техник хэрэгсэл, шаардлагатай бусад зардлыг энд тооцдог. ШШГБ нь төрийн тусгай чиг үүргийг хэрэгжүүлэгч тул түүнтэй ижил төстэй байгууллага болох Авлигатай тэмцэх газрын нэг албан хаагчид ногдох материаллаг зардлыг жишиг болгон ашигласан. 
хүснэгт 3 АТГ-ын нэг албан хаагчид ногдох материаллаг зардал
	Зардлын нэр
	Хэмжээ /төгрөг/сар

	Эд хогшил, урсгал засварын зардал
	105,862

	Нормативт зардал
	3,771

	Хангамж, бараа материалын зардал
	132,392

	Байр ашиглалттай холбоотой тогтмол зардал
	79,908

	Томилолт, зочны зардал
	241,691

	Урсгал шилжүүлэг
	153,490

	Нийт
	717,114



[bookmark: _Toc199188036] ШШГБ-д үүсэх хүний нөөцийн зардал
Эрүүгийн болон зөрчлийн хэргийн шүүхийн шийдвэр гүйцэтгэх тухай хуульд шинээр нэмэгдсэн хорих ангийг нүүдлийн хэлбэрээр зохион байгуулах, хорих байгууллага, байр, өрөөнд нэвтрэх хэсэгт хиймэл оюун ухаанд суурилсан хяналтын систем дуу-дүрсний бичлэгийн техник хэрэгсэл нь байршуулах үйл ажиллагаатай холбоотой шинээр бий болох хүний нөөцийн зардлыг дараах байдлаар тооцов.
хүснэгт 4 ШШГБ-ын нэг албан хаагчид ногдох хүний нөөцийн нийт зардлын хэмжээ
	Хүний нөөцийн зардал 
	Шаардлагатай орон тоо
	Цалингийн зардал
	Материаллаг зардал/1хүн
	Нийт зардал/1 сард
	Нийт зардал/1 жилд

	хорих ангийг нүүдлийн хэлбэрээр зохион байгуулж
	20
	3,594,282
	717,114
	86,227,932
	1,034,735,184

	хамгаалалтын бүсэд хиймэл оюун ухаанд суурилсан дуу-дүрсний бичлэгийн техник хэрэгсэл ашиглан хяналт тавих
	40
	3,594,282
	717,114
	172,455,840
	3,449,117,280

	
	
	
	
	
	4,483,852,464


Дээрхээс харахад ШШГБ хорих ангийг нүүдлийн хэлбэрээр зохион байгуулахтай холбоотой 20 алба хаагч, хамгаалалтын бүсэд хиймэл оюун ухаанд суурилсан дуу-дүрсний бичлэгийн техник хэрэгсэл ашиглан хяналт тавих асуудалта холбогдуулан 40 алба хаагчийн орон тоог бий болговол 4,483,852,464 төгрөгийн зардлыг төрд үүсгэхээр байна. 
[bookmark: _Toc199188037]Хорих ангийг нүүдлийн хэлбэрээр зохион байгуулахтай холбоотой үүсэх зардал	
Хуулийн төсөлд улс орны бүтээн байгуулалт, бүсчилсэн хөгжилд хоригдлыг ажиллуулах зорилгоор хорих ангийг нүүдлийн хэлбэрээр зохион байгуулж болно гэж заасан нь улсын төсөвт ачаалал үүсгэх шинэ үйл ажиллагааг хуульчилсан байна. 
Монгол Улсын хорих байгууллага нь 2017 оны Шүүхийн шийдвэр гүйцэтгэх тухай хуулийн 263, 264 дүгээр зүйлд заасны дагуу Шүүхийн шийдвэр гүйцэтгэх ерөнхий газрын харьяанд байдаг ба нээлттэй, хаалттай хорих ангийн дэглэм, журмын дагуу хорих ял эдлүүлдэг. ШШГтХ-ийн 197 дугаар зүйлийн 197.1-т заасны дагуу хорих анги шинээр байгуулах, өөрчлөн зохион байгуулах, татан буулгах, байршлыг тогтоох, өөрчлөх асуудлыг Засгийн газар шийдвэрлэдэг бөгөөд 2022 оны байдлаар Монгол Улсад хорих анги, цагдан хорих байр, төрөлжсөн мэргэшлийн эмнэлэг, сургалт хүмүүжлийн тусгай байгууллага гээд 39 хорих байгууллагад 4489 хоригдол байгаа[footnoteRef:4] бол хорих ял эдлүүлэх ажиллагааны явцад нийт ял эдлэгсдийн 50 орчим хувь нь өмнө гэмт хэрэг үйлдэн ял эдэлж байсан хоригдлууд эзэлдэг[footnoteRef:5] судалгаа бий. Үүнээс харахад сургалт, хүмүүжлийн тусгай байгууллагын өсвөр насны хоригдлууд болон хаалттай хорих ангийн хувьд бол гадуур ажиллах боломжгүй тул нүүдлийн хорих ангид зөвхөн нээлттэй хорих ангид энгийн зэрэглэлд ял эдэлж байгаа хорих ялын 50-иас дээш хувийг эдэлсэн хоригдлыг харуул хамгаалалтгүй ажиллах[footnoteRef:6] боломж байна.  [4:  “МОНГОЛ УЛС ДАХЬ ЯЛТНЫ ХӨДӨЛМӨРИЙН ТУХАЙ ХОЛИМОГ АРГЫГ АШИГЛАХ” СУДАЛГААНЫ АЖЛЫН НЭМЭЛТ” судалгааны тайлан. 2022 он. ХЗҮХ. Эх сурвалж: https://nli.gov.mn/wp-content/uploads/2023/05/19-yaltnii-hudulmur.pdf]  [5:  ШШГтХ-ийн хэрэгжилтийн үр дагаврын үнэлгээний тайлан. 2025 он]  [6:  Мөн тэнд] 

Монгол Улс хоригдлыг улс орны бүтээн байгуулалтын ажилд хувийн хэвшилтэй хамтран оролцуулж ирсэн. Тухайлбал, “Шинэ сэргэлтийн бодлого”-д туссан хөгжлийн төслийн нэг болох Зүүн баян-Ханги чиглэлийн шинэ төмөр замын сүлжээг байгуулах төслийг хэрэгжүүлэгчдийн нэг “Монголиан транс лайн” ХХК-тай Шүүхийн шийдвэр гүйцэтгэх байгууллагын харьяа хорих ангиуд гэрээ байгуулж Шүүхийн шийдвэр гүйцэтгэх тухай хуулийн 217.1 дэх хэсэгт заасныг үндэслэн 419-р нээлттэй хорих анги, 427-р нээлттэй, хаалттай хорих ангийн нээлттэй дэглэмд ял эдэлж буй хоригдлуудаас гэрээгээр ажиллуулж байгаа ба  ШШГЕГ-ын Хорих ял эдлүүлэх албанаас зөвшөөрлийг авч, хяналт тавьж буй прокурорт танилцуулан харуул хамгаалалт, хөдөлмөр хамгаалал, аюулгүй ажиллагааг холбогдох хууль, журмын дагуу зохион байгуулж гарч болзошгүй орголт, гэмт хэрэг, осол, зөрчлөөс урьдчилан сэргийлж зохион байгуулж байгаа туршлага байна. 
Харин хуулийн төсөлд тусгасан зохицуулалтаар ШШГБ өөрөө хорих байгууллагыг нүүдлийн байдлаар байгуулах асуудал шинэлэг байна. Иймээс нүүдлийн хорих анги байгуулахтай холбоотой стандарт үйл ажиллагаа болон хүний нөөцийн хэрэгцээг тодорхойлохыг зорьлоо. 
Хорих байгууллагад ял эдэлж буй хүний тоо хаалттай мэдээлэл, мөн хуулийн төсөлд энэхүү нүүдэллэн ажиллах хорих анги нь ямар хугацаагаар, хэдэн хоригдлыг хамруулах, харуул хамгаалалтыг ШШГБ-ын үндсэн бүрэлдэхүүнээс шийдвэрлэх эсэх зэрэг зардлыг бодитой тооцоход шаардлагатай наад захын мэдээлэл агуулаагүй тул нүүдлийн хорих анги 20 хоригдлыг бүтээн байгуулалтын ажилд нэг жилийн хугацаатай оролцуулахад гарах зардлыг тооцох байдлаар жишиг зардлыг гаргалаа. Мөн Цагдаагийн байгууллага хуульд заасан заалтын дагуу ялтныг хуяглан хүргэх ажиллагааг хариуцдаг тул энд хүний нөөцийн зардлыг тооцоогүй болно.
[bookmark: _Toc133141943]хүснэгт 5 Нүүдлийн хорих анги байгуулахтай холбоотой үйл ажиллагааны төсөөлөл
	№
	Үйл ажиллагааны нэр
	Тоо
	давтамж

	1. 
	Хорих байгууллага байгуулах
	1
	2

	2. 
	Хоригдлыг хуяглан хүргэх
	20
	2

	3. 
	Хорин ангийн дэглэмд нийцсэн хүний нөөцөөр хангах[footnoteRef:7] [7:  Хууль зүйн сайдын үүрэг гүйцэтгэгчийн 2014 оны 11 дүгээр сарын 24 өдрийн А/209 дугаар тушаалын хавсралтаар баталсан ХОРИХ БАЙРНЫ ДОТООД ЖУРАМ-ын Хорих байрны харуул хамгаалалтын зохион байгуулалтад заасан орон тоог /ерөнхий эргүүл, жижүүр, түүний туслах; ээлжийн дарга; шалган нэвтрүүлэх харуул; хорих байрны харуул хамгаалалтын ажилтан; эмч; холбоочин; теле хяналтын ажилтан /операторчин/, сэтгэлзүйч/ 2 ээлжээр ажиллахаар төсөөлж алба хаагчдын тоог гаргав.] 

	10
	2

	4. 
	Хорих ангийг татан буулгах
	1
	1


хүснэгт 6 Хорих анги байгуулахтай холбоотой үүсэх урьдчилан тооцох боломжтой 1 удаагийн хөрөнгө оруулалтын зардал 
	
	Зардлын нэр
	Төсөвт өртөг /төгрөг/

	Төрд үүсэх зардал
	Зөөврийн сууц
	442,500,000

	
	Цахилгаан үүсгүүр
	287,000,000

	
	Зөөврийн хашаа
	29,500,000

	
	Тээвэр, угсралтын зардал
	500,000,000

	
	Эмч, эмнэлгийн хэрэгсэл
	

	
	Гал тогоо
	

	
	Нийт 
	1,259,000,000



Зөөврийн сууцны үнийг төрийн худалдан авах ажиллагаан цахим хуудсанд байршуулсан нээлттэй тендер шалгаруулалтын зар дээр байршуулсан үнийн дүнг судалж үзэхэд 30-40 м2 дотор талбайтай иж бүрэн тоноглогдсон, цэвэр ус, ариутгах татуургын системийн шийдэлтэй  зөөврийн сууцны үнэ 135,000,000 - 160,000,000 төгрөгийн өртөгтэй байна. Жишиг тооцооллын хүрээнд 20 хоригдол, хорих байгууллагын 10 алба хаагч нүүдлийн хорих ангид байнга байрлахаар, 1 хүнд ногдох стандарт талбайн хэмжээг 2,5м2 байхаар тооцож, 3 зөөврийн сууцыг, 147,5 сая төгрөгийн дундаж үнэтэй байхаар тооцов. 
Нүүдлийн хорих анги байгуулахтай холбоотой зөөврийн сууц тээвэрлэх, түүнийг угсрах, хамгаалалтын хашаа, байгууламжуудыг суурилуулах, буулгах зардлыг ШШГБ дотоод нөөцдөө суурилан бага зардлаар хэрэгжүүлнэ гэж үзээд 500,000,000 төгрөгийн зардал гарна гэж баримжаалсан бол цахилгаан үүсгүүр болон зөөврийн хашааны үнийг ШШГБ-аас ирүүлсэн саналд үндэслэн 29,500,000 төгрөгөөр тогтоосон.
Хуулийн төсөлд тусгасан зохицуулалтаар ШШГБ өөрөө 20 хоригдлын хүчин чадалтай нүүдлийн байдлаар хорих байгууллагыг байгуулахтай холбоотой эхний хөрөнгө оруулалтын зардал болон хүний нөөцийн зардлын хэмжээг нэгтгэж үзвэл эхний нэг жилд 2,293,735,184 төгрөгийн зардал үүсэх бөгөөд үйл ажиллагаа жигдэрснээр алба хаагчийн цалингийн зардал тогтмол байж, харин хөрөнгө оруулалтын зардал буурах боломжтой байна. Харин зөөврийн сууц болон дагалдах хэрэгсэл, бүтээгдэхүүний эдэлгээний хугацаа богино байдаг тул хөрөнгө оруулалтын давтамжийг бүтээгдэхүүнд тавигдах нийтлэг шаардлагыг тодорхойлсны дараа арай илүү нарийвчилсан байдлаар тооцох боломжтой юм. 
хүснэгт 7 нүүдлийн хорих анги байгуулах тойм зардал
	
	Зардлын нэр
	Төсөвт өртөг /төгрөг/

	Төрд үүсэх зардал
	Хүний нөөцийн зардал 
	1,034,735,184

	
	Хөрөнгө оруулалтын зардал
	1,259,000,000

	
	Нийт 
	2,293,735,184



[bookmark: _Toc199188038]Хорих байгууллага, байр, өрөөнд нэвтрэх хэсэгт хиймэл оюун ухаанд суурилсан хяналтын систем дуу-дүрсний бичлэгийн техник хэрэгсэл нь байршуулахтай холбоотой зардал
2022 оны байдлаар Монгол Улсад хорих анги, цагдан хорих байр, төрөлжсөн мэргэшлийн эмнэлэг, сургалт хүмүүжлийн тусгай байгууллага гээд 39 хорих байгууллага үйл ажиллагаа явуулж байна. Эдгээр байгууллагуудын нэвтрэх хэсэгт хиймэл оюун ухаанд суурилсан хяналтын систем байршуулах эрх зүйн зохицуулалт хуулийн төсөлд туссан байна. 
хүснэгт 8 Нүүдлийн хорих анги байгуулахтай холбоотой үйл ажиллагааны төсөөлөл
	№
	Үйл ажиллагааны нэр
	Тоо
	давтамж

	5. 
	Хорих байгууллага байгууллагын нэвтрэх хэсэгт телекамерын хяналтын систем суурилуулах 
	39
	0,1[footnoteRef:8] [8:  АЖ АХУЙН НЭГЖИЙН ОРЛОГЫН АЛБАН ТАТВАРЫН ТУХАЙ хууль. 2019. 17.1.Албан татвар төлөгчийн нэг ба түүнээс дээш жилийн хугацаанд ашиглах хөрөнгөд элэгдэл, хорогдлыг дараах байдлаар тооцно: Машин, механизм, техник, үйлдвэрлэлийн тоног төхөөрөмжийн ашиглах хугацааг 10 жилээр тооцно.  Эх сурвалж https://legalinfo.mn/mn/detail?lawId=14407] 


	6. 
	Хиймэл оюун ухаанд суурилсан телекамерын хяналтын систем хөгжүүлэх 
	1
	0,5[footnoteRef:9] [9:  Мөн тэнд. 17.1.3. Компьютер, дагалдах тоног төхөөрөмж, программ хангамжийн ашиглах хугацааг 2 жилээр тооцно] 


	7. 
	Хорин ангийн дэглэмд нийцсэн хүний нөөцөөр хангах[footnoteRef:10] [10:  Хууль зүйн сайдын үүрэг гүйцэтгэгчийн 2014 оны 11 дүгээр сарын 24 өдрийн А/209 дугаар тушаалын хавсралтаар баталсан ХОРИХ БАЙРНЫ ДОТООД ЖУРАМ-ын Хорих байрны харуул хамгаалалтын зохион байгуулалтад заасан орон тоог /ерөнхий эргүүл, жижүүр, түүний туслах; ээлжийн дарга; шалган нэвтрүүлэх харуул; хорих байрны харуул хамгаалалтын ажилтан; эмч; холбоочин; теле хяналтын ажилтан /операторчин/, сэтгэлзүйч/ 2 ээлжээр ажиллахаар төсөөлж алба хаагчдын тоог гаргав.
] 

	10
	2

	8. 
	Хорих ангийг татан буулгах
	1
	1


Хорих байгууллагын нэвтрэх хэсэгт телекамерын хяналтын систем суурилуулах зардлыг тооцохдоо Төрийн худалдан авах ажиллагааны цахим системд[footnoteRef:11] байршуулсан ижил төрлийн үйлчилгээний үнийн саналын дундаж хэмжээ болох 95,847,500 төгрөгөөр тооцов. [11:  Төрийн худалдан авах ажиллагааны цахим систем. https://www.tender.gov.mn/] 

хүснэгт 9 хяналтын системийн үнийн харьцуулалт
	№
	Тендерийн нэр
	Төсөвт өртөг/төгрөг

	1
	Объектийн камерийн хяналтын систем. Зорчигч тээвэр тав[footnoteRef:12] [12:  https://www.tender.gov.mn/mn/invitation/detail/1746496715354] 

	92,750,000

	2
	"Д-3" Гэрэл суултын алсын удирдлага, хяналтын систем 
Иргэний нисэхийн үндэсний төв[footnoteRef:13] [13:  https://www.tender.gov.mn/mn/invitation/detail/1743570258710] 

	98,945,000₮

	
	Дундаж үнэ 
	95,847,500


Хиймэл оюун ухаанд суурилсан телекамерын хяналтын системд зориулсан програм хангамж хөгжүүлэх, түнд шаардагдах тоног төхөөрөмжийн хамт нийлүүлэх зардлыг 2023 онд Авлигатай тэмцэх үндэсний хөтөлбөрийн хүрээнд хэрэгжүүлэх програм хангамж, түүнд шаардагдах тоног төхөөрөмжид нийлүүлэхэд гарах зардлыг жишиг болгон ашиглалаа. 
Хүснэгт 10 Программ хангамж шинээр бий болгох, түүнд шаардагдах тоног төхөөрөмж нийлүүлэх үйл ажиллагааны дундаж өртөг
	№
	Тендерийн нэр
	Төсөвт өртөг

	1
	"Үндэсний дата төв" УТҮГ-т Cүлжээний аюулгүй байдлын хамгаалалтын программ хангамж, тоног төхөөрөмж нийлүүлэх[footnoteRef:14] [14:  https://www.tender.gov.mn/mn/invitation/detail/1679450894620] 

	1,817,100,000 ₮

	2
	"Үндэсний дата төв" УТҮГ-т Төрийн клауд системийн, программ хангамжийн лиценз нийлүүлэх[footnoteRef:15] [15:  https://www.tender.gov.mn/mn/invitation/detail/1678074016485] 

	1,000,000,000 ₮

	3
	Архив, албан хэрэг хөтлөлтийн "edoc" программ хангамж, тоног төхөөрөмж нийлүүлэх[footnoteRef:16] [16:  АТГ-аас авсан мэдээлэл] 

	1,000,000,000 ₮

	4
	Зөрчлийн бүртгэл, мэдээллийн нэгдсэн системд холбогдох дэд бүтцийн техник, тоног төхөөрөмжийг худалдан авах болон программм хангамжийг боловсруулах[footnoteRef:17] [17:  https://www.tender.gov.mn/mn/invitation/detail/1679449857738] 

	1,300,000,000 ₮

	
	Дундаж өртөг
	1,272,366,666


Хорих байгууллагын нэвтрэх хэсэгт хиймэл оюун ухаанд суурилсан телекамерын хяналтын систем суурилуулахтай холбоотой үүсэх хүний нөөцийн хэрэгцээг 39 хорих байгууллагад хяналтын системийн ажиллагаа, засвар үйлчилгээ хариуцсан нэг нэг алба хаагч, ШШГБ-ын хэмжээнд телекамерын хяналтын системийн програм хангамж, аюулгүй ажиллагаа хариуцсан нэг албан хаагчийн орон тоо бий болгох шаардлагатай гэж үзэн зардлыг нэг жилд 3,449,117,280 төгрөг байхаар тооцсон болно.
хүснэгт 11 Хүний нөөцийн зардлын хэмжээ
	Үйл ажиллагаа
	тохиолдлын тоо
	Давтамжийн тоо[footnoteRef:18] [18:  Элэгдэл хорогдол тооцох жилээр тооцов] 

	Дундаж үнэ
	Нийт дүн
	1 жилд тусах өртөг

	Камерын хяналтын систем суурилуулах
	39
	0,1
	95,847,500
	3,738,052,500
	373,805,250

	Камерын хяналтын системийн сервер, програм хөгжүүлэлт 
	1
	0,5
	1,272,366,666
	1,272,366,666
	636,183,333

	Хүний нөөцийн хэрэгцээ
	40
	1
	4,311,396
	3,449,117,280
	3,449,117,280

	Нийт зардал
	
	
	
	8,459,536,446
	4,459,105,863


Үүнээс харахад ШШГБ нь Камерын хяналтын систем суурилуулах, түүнийг дэмжих програм хангамжийг хөгжүүлэх зэрэг техник, технологи нэвтрүүлэх, тэдний найдвартай, тасралтгүй ажиллагааг хангах хүний нөөцийг шинээр бий болгоход нийт 8,459,536,446 төгрөгийн зардал шаардлагатай бөгөөд үүнийг бүтээгдэхгүүний элэгдлийн хугацаанд харьцуулах байдлаар ШШГБ-ын нэг жилийн төсөвт суух зардлын хэмжээг тооцож үзвэл 4,459,105,863 төгрөг байх магадлалтай байна. 
[bookmark: _Toc133141874][bookmark: _Toc199188039]ДҮГНЭЛТ, САНАЛ

Эрүүгийн болон зөрчлийн хэргийн шүүхийн шийдвэр гүйцэтгэх тухай хуулийн төслийн 83 дугаар зүйлийн 83.4 дэх хэсэгт ШШГБ хуульд заасан чиг үүргийг хэрэгжүүлэх явцад улс орны бүсчилсэн хөгжил, бүтээн байгуулалтад хоригдлыг ажиллуулах, хөдөлмөр эрхлэлтийг нэмэгдүүлэх зорилгоор хорих ангийг нүүдлийн хэлбэрээр зохион байгуулах тухай, мөн 129 дүгээр зүйлийн 129.5 дахь хэсэгт  өмнө хэрэгжиж байгаагүй зарчмын шинжтэй, шинээр зардал үүсгэх зохицуулалтыг хэрэгжүүлэхэд гарах зардлыг тоймлон тооцсон бөгөөд төрд буюу ШШГБ-ын төсөвт нэг жилд дунджаар 6,752,841,047 төгрөгийн нэмэлт зардал үүсгэхээр байна. 
хүснэгт 12 Эрүүгийн болон зөрчлийн хэргийн шүүхийн шийдвэр гүйцэтгэх тухай хуулийн төсөл дэх зохицуулалтын дагуу үүсэх зардал
	
	Зардлын нэр
	Хэмжээ /төгрөг/

	Төрд үүсэх зардал
	Нүүдлийн хорих байгууллага байгуулах зардал
	1,259,000,000

	
	хиймэл оюун ухаанд суурилсан телекамерын хяналтын систем нэвтрүүлэх
	1,009,988,583

	
	Шинээр бий болгох шаардлагатай хүний нөөцийн зардал
	4,483,852,464

	
	Нийт 
	6,752,841,047


 
[bookmark: _Toc199188040]Зардлыг бууруулах хувилбар дэвшүүлэх 
Хорих байгууллагын нэвтрэх хэсэгт хиймэл оюун ухаанд суурилсан телекамерын хяналтын систем суурилуулахтай холбоотойгоор 39 хорих байгууллагад хяналтын системийн ажиллагаа, засвар үйлчилгээ хариуцсан нэг нэг алба хаагчийн орон тоо шинээр бий болгохоор хүний нөөцийн хэрэгцээг тодорхойлсон. Харин тухайн хорих байгууллагын инженер, техникийн ажилтныг мэргэшүүлэх замаар эл ажлыг хариуцуулах боломтой тохиолдолд хүний нөөцийн зардал тодорхой хэмжээнд буурах боломжтой юм. 
[bookmark: _Toc199188041]Санал болгох хувилбар
Хоригдлын хөдөлмөрийн хөлстэй холбоотой асуудлаар Шүүхийн Шийдвэр Гүйцэтгэх Ерөнхий Газрын даргын 2010 оны А/92 дугаарт тушаалаар “Ялтны хөдөлмөрийн норм, хөлсний үнэлгээг тогтоох журам” батлан гаргаж хэрэгжүүлж байна. Энэ журамд зааснаар аймаг нийслэлийн шийдвэр гүйцэтгэх алба, хорих анги, салбар нэгж нь ялтныг дотоодын үйлдвэр болон иргэн, хуулийн этгээдтэй гэрээ байгуулан ажиллуулахдаа Засгийн газрын хөдөлмөрийн хөлсний доод хэмжээг баримтлан ажиллуулах бөгөөд илүү цагаар ажилласан бол цалин хөлснөөс тооцож нэмэгдэл хөлс олгож болохоор журамласан байна[footnoteRef:19]. [19:  https://nhrcm.gov.mn/assets/img/f365152f6ff840aee1d820cc54bbae90.pdf] 

Хуулийн төслийн 101 дүгээр зүйлийн 101.5 дахь хэсэгт заасан “Хоригдлын хөдөлмөрийн норм, хөлсний үнэлгээг тогтоох журмыг Шүүхийн шийдвэр гүйцэтгэх төв байгууллагын дарга батлах бөгөөд хоригдлын хөдөлмөрийн үнэлгээ нь хөдөлмөрийн хөлсний доод хэмжээнээс багагүй байна.” гэх зохицуулалтын хүрээнд хоригдлоор хөдөлмөр эрхлүүлж олсон орлогын зөрүүгээр төрд үүсэх ачааллыг бууруулах боломжтой гэж үзэж байна. Тодруулбал, 2024 оны жилийн эцсийн байдлаар нэг сарын цалингийн улсын дундаж хэмжээ 2,332,400 төгрөг байгаа бол хөдөлмөрийн хөлсний доод хэмжээ 2025 оны 4 сарын 1-ний өдрөөс эхлэн 792,000 төгрөг байна. Үүнээс харахад цалингийн зөрүү 1,540,400 төгрөг байх ба үүнээс тодорхой хувийг шинээр хэрэгжүүлэх үйл ажиллагааны хөрөнгө оруулалтыг санхүүжүүлэх эх үүсвэр болгон ашиглах боломжтой юм. 
хүснэгт 13 хоригдлын хөдөлмөрийн хөлсний зөрүү
	Хүний нөөцийн зардал 
	Шаардлагатай орон тоо
	Улсын дундаж цалингийн хэмжээ
	Хөдөлмөрийн хөлсний доод хэмжээ
	Зөрүү/1 сард
	Зөрүү/1 жилд

	хорих ангийг нүүдлийн хэлбэрээр зохион байгуулж
	20
	2,332,400
	792,000
	30,808,000
	369,696,000


  
	Хуулийн төслөөр хоригдлын хөдөлмөрийн хөлсийг хөдөлмөрийн хөлсний доод хэмжээгээр тооцохыг өөрчилж, зах зээлийн үнэлгээгээр тооцохоор тусгаж, хөдөлмөр эрхлэлтийг дэмжих, хоригдлын хөдөлмөрлөх эрхийг хангаж, нэгдүгээрт хохирол төлүүлэх, хоёрдугаарт, ар гэртээ олсон орлогын тодорхой хувийг илгээх, мөн тодорхой хувийг нь хорих анги үйлдвэрлэлийн тоног төхөөрөмж авч, үйлдвэрлэл эрхлэлтийг дэмжих, тодорхой хувийг улсын төсөвт төвлөрүүлснээр цаашдаа улсын төсвөөс хорих байгууллагын үйл ажиллагаанд зардал гаргуулахгүй байх эерэг үр дүнг авчрахаар байх тул энэхүү хуулийн төслийн үндсэн үзэл баримтлал нь улсын төсвийн зардлыг бууруулах нөлөөтэй байна. 
ооОоо


[bookmark: _Toc199188042]ЭХ СУРВАЛЖИЙН ЖАГСААЛТ
1. Монгол Улсын Үндсэн хууль 
2. Аж ахуйн нэгжийн орлогын албан татварын тухай хууль. 2019. 
3. Монгол Улс дахь хоригдлын хөдөлмөрийн нөхцөл байдал: Албадан хөдөлмөрийн тухай олон улсын хөдөлмөрийн байгууллагын 29, 105 дугаар конвенцод нийцэж байгаа эсэхэд хийсэн үнэлгээний тайлан. 2024. ХЭҮК
4. Монгол Улс дахь ялтны хөдөлмөрийн тухай холимог аргыг ашиглах” судалгааны ажлын нэмэлт” судалгааны тайлан. 2022 он. ХЗҮХ. 
5. Төрийн тусгай албан тушаалын цалингийн хэмжээ”. Засгийн газрын 2024 оны 12 дугаар сарын 25-ны өдрийн 238 дугаар тогтоолын 4 дүгээр хавсралт. 
6. Урьдчилан сэргийлэх, эрт илрүүлэх үзлэгийн багц, төлбөрийн хэмжээ”. Эрүүл мэндийн даатгалын үндэсний зөвлөлийн 2023 оны 11 дүгээр сарын 27-ны өдрийн 10 дугаар тогтоолын хоёрдугаар хавсралт 
7. Хөдөлмөрийн хөлсний доод хэмжээг 2025 оны 4 дүгээр сарын 1-нээс шинэчлэн тогтоох тухай ХНТГТҮХ-ны 10 сарын 7-ны 3 дугаар тогтоол. 
8. Шүүхийн шийдвэр гүйцэтгэх байгууллагын алба хаагчид мөнгөн урамшуулал олгох журам” Засгийн газрын 2022 оны 345 дугаар тогтоолын хавсралт. 
9. Шүүхийн шийдвэр гүйцэтгэх тухай хууль
10. Шүүхийн шийдвэр гүйцэтгэх тухай хуулийн хэрэгжилтийн үр дагаварт хийсэн үнэлгээ  /судалгааны тайлан/ 2025 он
11. Шүүхийн шийдвэр гүйцэтгэх тухай хуулийн шинэчилсэн найруулгын төслийн үзэл баримтлалын төсөл
12. Эрүүгийн болон зөрчлийн хэргийн шүүхийн шийдвэр гүйцэтгэх тухай хуулийн төсөл
ооОоо

